
Shri Mahaganapati Kavacham

శ్రీమహాగణపతికవచమ్

శ్రీగణాధిపతయే  నమః ।
శ్రీమహాగణపతయే  నమః ।
శుక్లామ్బరధరం  విష్ణుం  శశివర్ణం  చతుర్భుజమ్ ।
ప్రసన్నవదనం  ధ్యాయేత్ సర్వవిఘ్నోపశాన్తయే ॥ ౧॥
శ్రీగురుభ్యో  నమః ।
శ్రియం  గణపతిం దుర్గాం  వటుకం శివమచ్యుతమ్ ।
బ్రహ్మాణం  గిరిజాం లక్ష్మీం వాణీం వన్దే విభూతయే ॥ ౨॥
వన్దే గురుపదద్వన్ద్వమవాసనమగోచరమ్  ।
రక్తశుక్లప్రభా   మిశ్రమతర్క్యం  త్రైపురం  మహః ॥ ౩॥
అజ్ఞానతిమిరాన్ధస్య   జ్ఞానాఞ్జనశలాకయా   ।
చక్షురున్మీలనం యేన తస్మై  శ్రీగురవే  నమః ॥ ౪॥
అస్మత్-శ్రీగురుపాదుకాభ్యో  నమః ।
శ్రీశివాయ  నమః ।
ఓం వాగీశాద్యాః సుమనసః సర్వార్థానాముపక్రమే   ।
యం నత్వా కృతకృత్యాః స్యుస్తం నమామి గజాననమ్ ॥ ౫॥
అగజాననపద్మార్కం గజాననమహర్నిశమ్ ।
అనేకదం తం భక్తానామేకదన్తముపాస్మహే ॥ ౬॥
అచిన్త్యావ్యక్తరూపాయ  నిర్గుణాయ  గుణాత్మనే ।
సమస్తజగదాధారమూర్తయే బ్రహ్మణే  నమః ॥ ౭॥
గురుర్బ్రహ్మా గురుర్విష్ణుర్గురూ   రుద్రో మహేశ్వరః ।
గురుః సదాశివః సర్వ స్తస్మై  శ్రీగురవే  నమః ॥ ౮॥
గురవే సర్వలోకానాం భిషజే భవరోగిణామ్ ।
నిధయే సర్వవిద్యానాం దక్షిణామూర్తయే నమః ॥ ౯॥

యం బ్రహ్మ  వేదాన్తవిదో వదన్తి
పరం ప్రధానం  పురుషం తథాన్యే ।
విశ్వోద్గతేః  కారణమీశ్వరం వా
తస్మై  నమో విఘ్నవినాయకాయ ॥ ౧౦॥
ఉమాసుతం దేవవరప్రసాదం
హరస్య పుత్రం  గణవృన్దసేవ్యమ్  ।
సురాసురాణాం పరమం పవిత్రం
వినాయకం శూరమహం ప్రపద్యే  ॥ ౧॥ (శరణమహమ్)

శ్రీపార్వత్యువాచ -
ఓం మన్నాథ జగతాం నాథ మమ ప్రేరణకారణ  ।
గణేశస్య తు యన్మన్త్రం  శ్రుతం  దేవ మహేశ్వర ॥ ౨॥
ఇదానీం శ్రోతుమిచ్ఛామి  కవచం తస్య దుర్లభమ్  ।
తద్వదస్వ దయాసిన్ధో కృపయా మమ శఙ్కర ॥ ౩॥
శ్రీ ఈశ్వర ఉవాచ-
శ‍ృణు దేవి మహాభాగే గణేశకవచం పరమ్ ।
యద్ధృత్వా  పఠనాత్ సద్యో విఘ్ననాశో భవిష్యతి ॥ ౪॥
విష్ణునా  కథితం పుణ్యం కవచం బ్రహ్మణే  ముదా ।
పఠిత్వా కృతవాన్ సృష్టిమేకభావః  పితామహః ॥ ౫॥
కవచస్యాస్య దేవస్య ఋషిర్దేవో  మహేశ్వరః ।
ఛన్దో విరాట్ దేవతా చ గణేశో విఘ్ననాయకః ।
ధర్మార్థకామమోక్షార్థే  వినియోగః ప్రకీర్తితః   ॥ ౬॥
శ్రీమహాగణపతయే  నమః
ఓం అస్య శ్రీమహాగణపతికవచస్తోత్రమహామన్త్రస్య   ,
శ్రీమహేశ్వర  ఋషిః, విరాట్ ఛన్దః , శ్రీమహాగణపతిర్దేవతా   ।
శ్రీమహాగణపతిప్రసాదసిద్ధ్యర్థే    ధర్మార్థకామమోక్ష -
చతుర్విధఫలపురుషార్థసిద్ధ్యర్థే   జపే వినియోగః ।
ఓం గం పాతు మస్తకం దేవో గణనాథో మహాబలః ।
ఏకాక్షరో మహామన్త్రో సర్వదేవనమస్కృతః ॥ ౭॥
ఓం శ్రీం  హ్రీం  క్లీం  మేం చ వదనం గ్లౌం  గం గణపతే హృదయమ్ ।

వరద వరద మే నాభిదేశం సర్వజనం మే వశమానయ ॥ ౮॥
వసు బీజాక్షరో మన్త్రో వహ్నిజాయాత్మకస్తథా ।
సర్వాఙ్గం  మే సదా పాతు సర్వదేవసుపూజితః ॥ ౯॥
హ్రీం  విరితిరి గణపతి చైవావర  వర వరద సర్వలోకం తథా ।
పాతుమూలాధార నియతం మే వశమానయ స్వాహా ॥ ౧౦॥
షడ్ వింశత్యక్షరో మన్త్రో (నౄణాం) శీఘ్రకాలఫలపదః  ।
పాతు మాం పరితో దేవః సర్వధర్మసమావృతమ్ ॥ ౧౧॥
హ్రీం  గం హ్రీం  మమ సర్వ టఙ్గం  పాతు శ్రీమహాగణపతయే  ।
వహ్నిజాయాత్మకో మన్త్రో ద్వాదశాక్షరసంయుతః ॥ ౧౨॥
రాజద్వారేజలే మధ్యే శూన్యే గేహే శ్మశానకే ।
(శ్రీ )మహాగణపతిః పాతు సర్వశత్రునిబర్హణః   ॥ ౧౩॥
హ్రీం  గం శ్రీం  వశమానయ ద్వయేన సమాద్యతః । (?)

దశాక్షరో మహామన్త్రో సర్వకార్యేషు రక్షతు ॥ ౧౪॥
గం క్షిప్రప్రసాదనాయ   నమోఽన్తశ్చ మహామనుః ।
దశాక్షరో మన్త్రరాజో  దశదిక్షు సదావతు ॥ ౧౫॥
హూం వక్రతుణ్డాయ   నమః పాతు మాం దుర్గమేషు  చ ।
హుం వక్రతుణ్డాయ   హుం చ పాతు మే నృహమేధయోః(?) ॥ ౧౬॥
ఓం గ్రం  నమః పాతు నిత్యం వేదవర్ణాత్మకో  మనుః ।
సర్వకార్యేషు సర్వత్ర పాతు మాం పార్వతీసుతః ॥ ౧౭॥
ఇతి తే కథితం భద్రే కవచం పరమాద్భుతమ్ ।
పఠిత్వా ధారయిత్వా చ సర్వమాశు సమాలభేత్ ॥ ౧౮॥
సకృద్వా యస్తు పఠతి కవచం దేవదుర్లభమ్  । (పఠితః)
సర్వసిద్ధియుతో భూత్వా దేవతుల్యో భవేన్నరః ॥ ౧౯॥
బ్రహ్మాస్త్రాదీని   చాస్త్రాణి  తద్గాత్రం   ప్రాప్య  పార్వతి ।
మాల్యాని చమ్పకాన్యేవ భవిష్యన్తి న సంశయః ॥ ౨౦॥
రామోఽపి కవచం ధృత్వా జఘానాశు నిశాచరాన్ । (కృత్వా)
ధృత్వా తు కవచం లోకే కుబేరోఽపి ధనేశ్వరః ॥ ౨౧॥ (కృత్వా)

ఇన్ద్రోఽమరావతీం  లబ్ధ్వా  పఠనాత్ కవచస్య తు ।
దేవనామాధిపత్యం వై తథావాప మహేశ్వరి ॥ ౨౨॥
సృష్టిం  వితనుతే బ్రహ్మా  స్థితిం  వితనుతే హరిః ।
సంహారం తనుతే రుద్రోఽప్యహమేవ  న సంశయః ॥ ౨౩॥
భజేద్విలిరూప కవచం ధారయేద్భక్తితః పరమ్ ।
యం యం చిన్తయతే లోకే తం తం ప్రాప్నోతి  సర్వదా ॥ ౨౪॥
గన్ధర్వో  గాయతే ధీరః సర్వలోకవశఙ్కరః ।
కామతుల్యోఽపి నారీణాంయోగీయోగపతిర్యథా ॥ ౨౫॥
న దేయం పరశిష్యేభ్యో దేయం శిష్యేభ్య ఏవ చ ।
అప్రశిష్యాయ  దుష్టాయ  కృతఘ్నాయ దురాత్మనే ॥ ౨౬॥
భక్తిశ్రద్ధావిహీనాయ   పరనిన్దాపరాయ  చ ।
యోదదాతి నిషిద్ధేభ్యో  కవచం పరమాద్భుతమ్ ॥ ౨౭॥
తస్య నశ్యన్తి  దేవేశి పుత్రాయుఃకీర్తిసమ్పదః  ।
శిష్యాయ భక్తియుక్తాయ గురుభక్తిరతాయ చ ॥ ౨౮॥
శాన్తాయ విష్ణుభక్తాయ  శివపూజాపరాయ చ ।
దేవ్యర్చనపరాయాస్మై  స్వజనాయ మహాత్మనే ॥ ౨౯॥
దదాతి చేద్యత్ కవచం శీఘ్రసిద్ధిప్రదం    భవేత్ ।
ఏతత్ కవచమజ్ఞాత్వా యో జపేచ్చ గణాధిపమ్ ॥ ౩౦॥
దారిద్రం  పరమం లబ్ధ్వా  సోఽచిరాన్మృత్యుమాప్నుయాత్ । (యోఽచిరాన్)
జ్ఞాత్వా  తు కవచం యో వై జపేద్భక్తిపురఃసరమ్  ॥ ౩౧॥
జగాన్తే కవచం దివ్యం పఠేన్నిత్యం నియన్త్రితః  ।
సర్వాన్ కామాన్ సమాసాద్య గణేశస్య ప్రియో  భవేత్ ॥ ౩౨॥
॥ ఇతి శ్రీరుద్రయామలే   శ్రీపార్వతీపరమేశ్వరసంవాదే

శ్రీమహాగణపతికవచం  సమాప్తమ్ ॥

